К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
2021 во вылӧ да 2022 да 2023 воясся планӧвӧй период вылӧ 
Коми Республикаса сьӧмкуд да вот политикаын 
медшӧр нырвизьяс йылысь 
Коми Республикаса Веськӧдлан котыр шуис:
1. Ошкыны 2021 во вылӧ да 2022 да 2023 воясся планӧвӧй период вылӧ Коми Республикаса сьӧмкуд да вот политикалысь медшӧр нырвизьяссӧ (водзӧ – Медшӧр нырвизьяс) содтӧд серти.
2. 2021 во вылӧ да 2022 да 2023 воясся планӧвӧй период вылӧ Коми Республикаса республиканскӧй сьӧмкуд бала лӧсьӧдігӧн Коми Республикаса сьӧм овмӧс министерстволы, Коми Республикаса мукӧд олӧмӧ пӧртысь власьт органлы, Коми Республикаса Юралысьӧн котыртӧм Коми Республикаса канму органъяслы, кодъяс координируйтӧны да ладмӧдӧны лӧсялана отрасльясын (веськӧдлан сфераясын) уджсӧ, кутчысьны Медшӧр нырвизьясӧ.
3. Вӧзйыны Коми Республикаын меставывса асвеськӧдлан органъяслы локтан финансӧвӧй во да планӧвӧй период вылӧ меставывса сьӧмкуд балаяс лӧсьӧдігӧн кутчысьны Медшӧр нырвизьясӧ.
4. Лыддьыны вынтӧмӧн «2020 во вылӧ да 2021 да 2022 воясся планӧвӧй период вылӧ Коми Республикаса сьӧмкуд да вот политикаын медшӧр нырвизьяс йылысь» Коми Республикаса Веськӧдлан котырлысь 2019 во йирым тӧлысь 3 лунся 464 №-а шуӧм.
5. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ сьӧмкуд, финансӧвӧй, кредитнӧй политика да вот юалӧмъяс серти Коми Республикаса олӧмӧ пӧртысь власьт органъяслысь уджсӧ.
6. Тайӧ шуӧмыс вынсялӧ сійӧс примитан лунсянь, 4 пункт кындзи, мый вынсялӧ 2020 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                     И. Булатов
Сыктывкар 
2020 вося вӧльгым тӧлысь 13 лун 
548 № 
ОШКӦМА
Коми Республикаса Веськӧдлан котырлӧн
2020 во вӧльгым тӧлысь 13 лунся 548 №-а шуӧмӧн
(содтӧд)
2021 во вылӧ да 2022 да 2023 воясся планӧвӧй период вылӧ 
Коми Республикаса сьӧмкуд да вот политикаын
МЕДШӦР НЫРВИЗЬЯС
2021 во вылӧ да 2022 да 2023 воясся планӧвӧй период вылӧ Коми Республикаса сьӧмкуд да вот политикаын медшӧр нырвизьяссӧ (водзӧ – Сьӧмкуд да вот политикаын медшӧр нырвизьяс) дасьтӧма Россия Федерацияса сьӧмкуд кодекслӧн 172 статья да 1842 статья (водзӧ – РФ СК), «Коми Республикаын сьӧмкуд система да сьӧмкуд процесс йылысь» Коми Республикаса Оланпаслӧн 71 статья серти, 2020 воӧдз да 2020 волӧн медводдза во джынйын сьӧмкуд да вот политика збыльмӧдан кывкӧртӧдъяссӧ тӧд вылӧ босьтӧмӧн.
Сьӧмкуд да вот политикаын медшӧр нырвизьяс дасьтігӧн тӧд вылӧ босьтӧма Россия Федерацияса Президентлӧн Россия Федерацияса Федеральнӧй Собраниелы 2020 во тӧвшӧр тӧлысь 15 лунся Посланиеса, «2024 воӧдз период вылӧ Россия Федерацияӧс сӧвмӧдан национальнӧй медшӧр могъяс да стратегия боксянь могъяс йылысь» Россия Федерацияса Президентлӧн 2018 во ода-кора тӧлысь 7 лунся 204 №-а Индӧдса (водзӧ – 204 №-а Индӧд) да «2030 воӧдз период вылӧ Россия Федерацияӧс сӧвмӧдан национальнӧй медшӧр могъяс йылысь» Россия Федерацияса Президентлӧн 2020 во сора тӧлысь 21 лунся 474 №-а Индӧдса (водзӧ – 474 №-а Индӧд), 2017-2024 воясся период вылӧ Коми Республикалысь канму сьӧм овмӧс бурмӧдан (рӧскод оптимизируйтан) уджтасса положениеяссӧ, мый вынсьӧдӧма Коми Республикаса Веськӧдлан котырлӧн 2017 во рака тӧлысь 29 лунся 151-р №-а тшӧктӧмӧн.
Сьӧмкуд да вот политикаын медшӧр нырвизьяслӧн медшӧр могӧн лоӧ условиеяс урчитӧм, кутшӧмъясӧс примитӧны 2021 во вылӧ да 2022 да 2023 воясся планӧвӧй период вылӧ Коми Республикаса республиканскӧй сьӧмкуд бала, сійӧс лӧсьӧданногъяс лӧсьӧдӧм могысь, Коми Республикаса республиканскӧй сьӧмкудлысь да Коми Республикаса сьӧмкуд системаын мукӧд сьӧмкудлысь медшӧр характеристикаяс да прогнозируйтан параметръяс урчитӧм.
І. 2019 воысь да 2020 вося медводдза во джынйысь
Коми Республикаса сьӧмкуд да вот политикаын медшӧр кывкӧртӧдъяс
2019 воысь Коми Республикаса сьӧмкуд да вот политикаын медшӧр кывкӧртӧдӧн лоис сійӧ, мый зумыдмӧдӧма канму сьӧм овмӧс сфераын бур нырвизьяссӧ, мый тӧдчис Коми Республикаын социальнӧй да экономика боксянь зумыд серпас видзӧм вылӧ. Коми Республикаса сьӧмкуд политикаын медшӧр нырвизьӧн лоис мероприятиеяс збыльмӧдӧм, кутшӧмъясӧс веськӧдӧма уджйӧз нагрузка чинтӧм вылӧ. 
Канму уджйӧзсӧ шӧркодь тшупӧдын, Коми Республикаса республиканскӧй сьӧмкудлысь зумыдлунсӧ да мынтысьны верманлунсӧ вылыс тшупӧдын видзан могъяслӧн тӧдчанлуныс содӧ Россия Федерацияса сьӧм овмӧс министерстволӧн дінмуса сьӧмкудъяслӧн уджйӧз нагрузка серти петкӧдласъяс дорӧ ыджыд корӧмъяссӧ да Россия Федерацияса субъектъяслӧн сьӧмкуд боксянь асшӧрлун серти дзескӧдан мераяс пыртӧм серти сылысь паськалысь уджмогъяссӧ тӧд вылӧ босьтӧмӧн.
2017-2024 воясся период вылӧ Коми Республикалысь канму сьӧм овмӧс бурмӧдан (рӧскод оптимизируйтан) юалӧмын комплекснӧя босьтчӧм могысь водзӧ збыльмӧдӧны татшӧм жӧ нима Уджтас, мый вынсьӧдӧма Коми Республикаса Веськӧдлан котырлӧн 2017 во рака тӧлысь 29 лунся 151-р №-а тшӧктӧмӧн (водзӧ – Бурмӧдан уджтас).
Сылысь мероприятиеяс збыльмӧдан кывкӧртӧдъяс серти ӧтувъя сьӧмкуд окталуныс 2019 воын лоис 6,9 млрд. шайт (планӧвӧй значениеысь 156,5 %), а 2020 вося сора тӧлысь 1 лун кежлӧ индӧм значениеяссӧ збыльмӧдӧма 89 % вылӧ (1,8 млрд. шайт). 
Ставнас Коми Республика мутасысь 2019 воӧ чукӧртӧма 244,6 млрд шайт вот чӧжӧс, мый унджык 2018 вося тшупӧдысь 6,6 млрд шайт вылӧ, либӧ 2,8 % вылӧ. Республика мутасысь вот воӧмсӧ ӧтувтӧм серти федеральнӧй сьӧмкудйын на лыдысь сӧмын 36,4 % либӧ 89,2 млрд шайт, воис республикаса ӧтувтӧм сьӧмкудйӧ. Коми Республикаса ӧтувтӧм сьӧмкудйӧ вот чӧжӧсыс воис 2,6 млрд шайт, либӧ 3,0 % вылӧ унджык. Сы вылӧ видзӧдтӧг, мый республика мутасысь федеральнӧй сьӧмкудйӧ 2019 воын воӧм вот чӧжӧслӧн пайыс кольӧм во серти эз вежсьы (63,6%), мындаыс содіс 4,0 млрд шайт вылӧ, либӧ 2,7 % вылӧ.
3 % вылӧ, либӧ 2,7 млрд вылӧ, 2018 во серти содіс Коми Республикаса ӧтувтӧм сьӧмкудйӧ воӧм вот да вотысь ӧтдор чӧжӧс мындаыс. Сійӧ лоис 89,8 млрд шайт. Та дырйи Коми Республикаса республиканскӧй сьӧмкудлӧн вот да вотысь ӧтдор чӧжӧслӧн ӧтувъя ыдждаын тӧдчана пайсӧ босьтӧны вот воӧмъяс – 95,7 %.
Кыдзи и пыр, 2019 воын вотысь чӧжӧс лӧсьӧдан шӧр ӧшмӧсъясӧн лоӧны: организацияяслӧн чуктӧс вылӧ вот (33,3%), торъя йӧзлӧн чӧжӧс вылӧ вот (28,4%), эмбур вылӧ вот (24,9%), акцизъяс (3,5%). 2019 воын вот чӧжӧсыс лоис унджык сы вӧсна, мый содіс организацияяслӧн чуктӧс вылӧ вот воӧмыс, ёнджыкасӧ вот гырысь мынтысьяссянь – мусир юкӧнса вот мынтысьяслӧн ӧтувтӧм котырӧ пырысьӧс. 2018 во серти вот пырӧдчысьяссянь ыдждаыс содіс 0,9 млрд шайт вылӧ, либӧ 3,2 % вылӧ, да лоис 29,9 млрд шайт.
Сідзжӧ содіс Коми Республикаса ӧтувтӧм сьӧмкудйӧ акцизъяслӧн воӧмыс, кутшӧмъяслӧн ыдждаыс 2019 воын лоис 4,4 млрд шайт да содіс 2018 во серти 1,4 млрд шайт вылӧ, либӧ 1,5 пӧв. Воӧмъясыс ёнджыкасӧ содісны алкоголь прӧдукция вылӧ акцизъяс мынтӧмысь чӧжӧс серти, 2019 воӧ сійӧ воис 1,6 млрд шайт да содіс 2018 во серти 1,0 млрд шайт вылӧ, либӧ 2,8 пӧв. Тайӧс урчитӧма федеральнӧй оланпастэчас серти 2019 вося тӧвшӧр тӧлысь 1 лунсянь Россия Федерацияса субъектъяслӧн сьӧмкудъясӧ крепыд алкоголь прӧдукция вылӧ акцизъяс мынтӧмысь чӧжӧс юклан пӧрадок вежӧмӧн.
15,2 % вылӧ (либӧ 0,3 млрд вылӧ) тшӧтш содіс акцизъяс мынтӧмысь чӧжӧс серти ыдждаыс, кутшӧмъяс лоӧны мусирысь вӧчӧмторъяс вылӧ республикаса туй фонд да муниципальнӧй туй фондъяс артмӧдан медшӧр ӧшмӧсӧн.
Таысь кындзи, 2019 воын республиканскӧй сьӧмкудйысь кад кежлӧ прӧст сьӧмсӧ 24,5 млрд шайт мындаын банкса депозитъяс вылӧ пуктӧм тшӧт весьтӧ эмбурӧн вӧдитчӧмысь чӧжӧсыс содіс 4,3 пӧв, сійӧ лоис 0,5 млрд сайӧ шайт.
Такӧд ӧттшӧтш тӧдчымӧн чиніс организацияяслӧн эмбур вылӧ вот серти воӧмыс – 1,8 млрд шайт вылӧ, либӧ 8,1 % вылӧ, помкаыс сыын, мый 2019 вося тӧвшӧр тӧлысь 1 лунсянь вот перъян объектъяс лыдысь киритӧма вӧрзьӧдны позяна эмбур.
Коми Республикаса вот оланпастэчаслысь положениеяссӧ вот да ӧктас йылысь Россия Федерацияса оланпастэчаслӧн положениеяс серти лӧсьӧдігӧн 2019 во чӧжӧн вот перъяс юалӧмъяс серти Коми Республикаса ӧткымын оланпасӧ вӧлі пыртӧма лӧсялана вежсьӧмъяс, а сідзжӧ примитӧма торъя нормативнӧй инӧда актъяс сы могысь, медым пӧртны олӧмӧ вот перъян патентнӧй система, транспорт вот серти федеральнӧй оланпастэчасса корӧмъяссӧ.
2020 вося тӧвшӧр тӧлысь 1 лунсянь вот мынтысьяс, кодъяс пырӧдчӧны Коми Республика мутасын национальнӧй проектъяслӧн мероприятиеяс збыльмӧдӧмӧ, а сідзжӧ вот мынтысьяс, кодъяс пыртӧны дінму экономикаӧ инвестицияяс быд во 15 млрд шайтысь оз этшаджык ыдждаын, вермӧны бергӧдны организацияяслӧн чуктӧс вылӧ вот серти инвестиция вотсӧ. Тайӧ инструментсӧ могмӧдӧны сы могысь, медым Коми Республика мутасын ышӧдны водзмӧстчисны инвестицияяс боксянь.
Биару ломтас вылӧ вуджӧмсӧ ӧддзӧдӧм вылӧ Коми Республика мутасын 2020 вося тӧвшӧр тӧлысь 1 лунсянь 2024 вося ӧшым тӧлысь 31 лунӧдз период вылӧ урчитӧма транспорт средство торъя категория кутысьяслы, кодъяс моторнӧй ломтас пыдди вӧдитчӧны природнӧй биаруӧн, транспорт вот серти урчитӧм вот ставкаысь ставкасӧ 50 прӧчент вылӧ чинтӧмӧн вот кокньӧд.
РФ СК-са корӧмъяс олӧмӧ пӧртӧм могысь да Россия Федерацияса субъектъяслысь да муниципальнӧй юкӧнъяслысь вот рӧскодсӧ донъялӧм дорӧ ӧтувъя корӧмъяс серти, кутшӧмъясӧс вынсьӧдӧма Россия Федерацияса Веськӧдлан котырлӧн 2019 во лӧддза-номъя тӧлысь 22 лунся 796 №-а шуӧмӧн, примитӧма «Коми Республикаса вот рӧскодлысь лыддьӧг лӧсьӧдан да Коми Республикаса вот рӧскодсӧ донъялан пӧрадок вынсьӧдӧм йылысь» Коми Республикаса Веськӧдлан котырлӧн 2019 во йирым тӧлысь 14 лунся 477 №-а шуӧм (водзӧ – 477 №-а шуӧм).
Нуӧдӧма вына вот кокньӧдъяс, вот (вот рӧскод) серти мездӧмъяс да мукӧд преференция Коми Республикаса канму уджтасъяслӧн, Коми Республикалӧн канму уджтасъясса тэчас элементъяслӧн шӧр могъяскӧд йитӧм.
2019 воӧ вынсьӧдӧмсянь, быд во колӧ вынсьӧдны локтан во да планӧвӧй период вылӧ Коми Республикалысь вот рӧскод лыддьӧг, кӧні гижӧма Коми Республикаса канму уджтасъяслӧн, Коми Республикалӧн канму уджтасъясса тэчас элементъяслӧн медшӧр могъяс серти Коми Республикаса вот рӧскод юклӧм йылысь, а сідзжӧ вот рӧскод серти кураторъяс йылысь тӧдмӧгъяс.
Россия Федерацияса Веськӧдлан котырӧн урчитӧм ӧтувъя корӧмъяссӧ тӧд вылӧ босьтӧмӧн, а сідзжӧ 477 №-а шуӧм серти быд во донъялӧны вот кокньӧдъяслысь да чинтӧм вот ставкаяслысь окталунсӧ.
РФ СК-лӧн 1743 статья серти 2020 воын Коми Республикаса вот рӧскодсӧ донъялан бӧртасъяссӧ босьтӧма тӧд вылӧ Сьӧмкуд да вот политикалысь медшӧр нырвизьяс лӧсьӧдігӧн.
2020 воын COVІD-19 коронавирус инфекция (водзӧ – COVІD-19) паськалӧм вӧсна экономика серпас лёкмигӧн ёна чиніс Коми Республикаса сьӧмкудъясӧ вот да ӧктас воӧмыс.
Ӧнія вося 8 тӧлысьӧн Коми Республикаса республиканскӧй сьӧмкудлӧн вот да вотысь ӧтдор чӧжӧсыс кольӧм вося татшӧм жӧ периодӧ воӧмъяслӧн тшупӧд серти чиніс 12,6 млрд шайт вылӧ, либӧ 23,1 % вылӧ, а организацияяслӧн чуктӧс вылӧ вотыс воӧмыс чиніс кык пӧв унджык.
Сы вылӧ видзӧдтӧг, мый коймӧд кварталын воӧмъяслӧн чинан ӧдыс чиніс, водзвыв донъялӧм серти 2020 вося кывкӧртӧдъяс серти воштӧм вот да вотысь ӧтдор чӧжӧс ыдждаыс содас 16,4 млрд шайт вылӧ, мый 21,4 % вылӧ этшаджык воӧмъяслӧн кольӧм вося тшупӧдысь, а сідзжӧ 2020 во вылӧ сьӧмкудйӧ урчитӧм вот да вотысь ӧтдор чӧжӧс ыдждаысь.
Та дырйи 5,5 млрд шайт ӧтувъя ыдждаын Россия Федерацияса субъектъяслӧн сьӧмкудъяслысь ӧтвесьталунсӧ могмӧдан мераяслы отсалӧм вылӧ Коми Республикаӧн федеральнӧй сьӧмкудйысь босьтӧм содтӧд дотацияясыс, кутшӧмъяс лыдысь 4,2 млрд шайтсӧ сетӧма вот да вотысь ӧтдор чӧжӧс воӧм чинӧмсӧ компенсируйтӧм могысь, сӧмын мыйкӧ мында вештӧ Коми Республикаса сьӧмкудъяслысь воштӧм чӧжӧссӧ.
COVІD-19 паськалӧм да экономикаын водзмӧстчӧм чинӧм вӧсна артмис, мый колӧ ӧдйӧ примитны Коми Республикаса вот оланпастэчас серти  стӧчмӧдӧмъяс, медым видзны Коми Республикаын социальнӧй да экономика боксянь зумыдлунсӧ.
Коми Республикаса Веськӧдлан котыр 2020 во чӧжӧн пыртіс Коми Республика мутасын уджалысь ичӧт да шӧр предпринимательство (водзӧ – ИШП) субъектъяслы канмусянь отсӧг вылӧ веськӧдӧм ӧткымын содтӧд мера, сы лыдын сы могысь, медым чинтыны Коми Республикаын бизнес вылӧ вот нагрузкасӧ.
Сідз, организацияяслы да асшӧр уджалысьяслы, кодъяс вӧдитӧны вот перъян кокньӧдӧм системаӧн, куим вося 2020 – 2022 период вылӧ вот ставкаяссӧ чинтӧма 2 пӧв (6%-сянь 3%-ӧдз сэк, кор вот перъян объектӧн лоӧ чӧжӧс, да 15%-сянь 7,5%-ӧдз сэк, кор вот перъян объектӧн лоӧ чӧжӧс, кытысь чинтӧма рӧскод ыдждалунсӧ).
Таысь кындзи, 2020 во кежлӧ 1%-ӧдз 2 пӧв чинтӧма  вот ставкасӧ вӧрзьӧдны позьтӧм эмбур объектъяс серти организацияяслӧн эмбур вылӧ, кутшӧмъяс серти вот базасӧ индӧны кыдзи вӧрзьӧдны позьтӧм эмбур объектъяслӧн кадастрӧвӧй дон. Татшӧм преференциясӧ урчитӧма ИШП  субъектъяс лыдӧ пыртӧм организацияяслӧн вӧрзьӧдны позьтӧм эмбур объектъяс серти.
2020 вося сора тӧлысь 1 лунсянь Коми Республика мутасын пыртӧма уджӧ «Уджсикасын чӧжӧс вылӧ вот» торъя вот режим, мый сетӧ позянлун «ас вылӧ уджалысь» гражданалы легализуйтны ассьыныс предпринимательство уджсӧ этша сьӧм видзӧмӧн да нуӧдны сійӧс водзӧ медся кокни да абу сьӧкыд режимын.
Дінму тшупӧда чӧжӧс база содтӧм серти мероприятиеяс збыльмӧдӧм кындзи, ышӧдісны Коми Республикаын кар кытшъясса да муниципальнӧй районъясса муниципальнӧй юкӧнъяссӧ, кодъяс примитӧны меставывса сьӧмкудйын чӧжӧс база содтан мераяс. Коми Республикаын кар кытшъясса,  муниципальнӧй кытшъясса да муниципальнӧй районъясса муниципальнӧй юкӧнъяслы, кодъяс воӧдчисны меставывса сьӧмкудйын чӧжӧс база содтӧмын медбур бӧртасъясӧдз, грантъяс сетан пӧрадок серти, мый вынсьӧдӧма Коми Республикаса Веськӧдлан котырлӧн 2016 во косму тӧлысь 21 лунся 208 №-а шуӧмӧн, 2019 воын выль пӧв донъялӧма муниципалитетъяслысь уджсӧ, мый бӧрын грантъяссӧ сетӧма татшӧм муниципальнӧй юкӧнъяслы, кодъяс веськалісны вит медбур муниципалитет лыдӧ: «Сыктывдін» МР, «Кӧрткерӧс» МР, «Сосногорск» МР, «Воркута» КК, «Изьва» МР. 
2019 воын меставывса сьӧмкудъясӧ вотысь да вотысь ӧтдор чӧжӧслӧн ӧтувъя ыдждаыс 2018 во серти содіс 0,9 млрд шайт вылӧ да лоис 13,0 млрд шайт.
Меставывса сьӧмкудъяслӧн вот чӧжӧсын медъёна содісны вот воӧмъяслӧн татшӧм сикасъяс: ӧтувъя видз-му овмӧс вот – 18% вылӧ, торъя йӧзлӧн эмбур вылӧ вот – 16% вылӧ, торъя йӧзлӧн чӧжӧс вылӧ вот – 15% вылӧ. Таысь кындзи, содісны материальнӧй да абу материальнӧй активъяс вузалӧмысь воӧмъяс – 54% вылӧ, штрапъяс – 28% вылӧ, вотысь ӧтдор воӧм мукӧд чӧжӧс – 3-ысь унджык пӧв.
Такӧд ӧттшӧтш колӧ пасйыны, мый мыйкӧ мында чинісны виччысяна чӧжӧс вылӧ ӧтувъя вот, му вот серти воӧмъяс, а сідзжӧ эмбурӧн вӧдитчӧмысь чӧжӧс да вӧр-ва озырлунӧн вӧдитчӧмысь мынтӧмъяс.
Коми Республикаса сьӧмкудсӧ кыдзи и пыр бура могмӧдӧмыс оз сет позянлун виччысьны федеральнӧй сьӧмкудйысь дотацияяслӧн мыйкӧ-мында тӧдчана ыдждаяс. Таысь кындзи, сьӧмкудйӧн могмӧдан муртӧсӧн вӧдитчӧмыс сідзжӧ чинтӧ и субсидияяс сетігӧн федеральнӧй сьӧмкудйысь сьӧмӧн ӧтув могмӧдан медыджыд тшупӧдсӧ.
Такӧд ӧттшӧтш национальнӧй проектъяс збыльмӧдны заводитӧмыс ставнас содтіс сьӧмкудкостса торъя мога трансфертъяс тшӧт весьтӧ ӧтувъя водзӧстӧг воӧм сьӧм ыдждасӧ.
2019 воын водзӧстӧг воӧм сьӧм мындаыс лоис 9,6 млрд шайт да кольӧм финансӧвӧй во серти содіс 726 млн шайт вылӧ.
Дотацияяслысь ыдждасӧ 2-ысь унджык пӧв чинтігӧн содіс субсидияяс ыдждаыс – 1,6 пӧв, субвенцияяс ыдждаыс – 1,2 пӧв, мукӧд сьӧмкудкостса трансферт ыдждаыс – 2,3 пӧв.
2019 воын Коми Республикаса ӧтувтӧм сьӧмкудйын рӧскодыс ставнас 2018 во серти содіс 11,6% вылӧ, да лоис 95,5 млрд шайт.
2020 воын рӧскодыс содіс водзӧ. Во помӧдз планируйтана содӧмыс лоас 2019 вося олӧмӧ пӧртан петкӧдласъяс серти 20%-ысь унджык.
Коми Республикаса ӧтувтӧм сьӧмкудйысь сьӧм видзан медыджыд нырвизьясӧн лоӧны велӧдӧм, йӧзлысь дзоньвидзалун видзӧм да социальнӧй политика. Социальнӧй могъяс решитӧм вылӧ веськӧдӧм ӧтувъя сьӧм ыдждаыс лоӧ став сьӧмкуд рӧскодысь 70 % гӧгӧр.
Коми Республикаса ӧтувтӧм сьӧмкудйын удждон вылӧ да уджысь мынтысьӧм серти мынтӧмъяс дорӧ содтӧдъяс вылӧ рӧскодлӧн пайыс вежсьытӧг кольӧ ыджыдӧн – 40% гӧгӧр.
Индӧм лӧсялӧмъясыс, ӧти боксянь, висьталӧны сы йылысь, мый ёнджыкасӧ дінму сьӧмкудсӧ веськӧдӧма социальнӧй могъяс вылӧ, а мӧд боксянь, сы йылысь, мый медшӧр, быть колана рӧскодлӧн тӧдчана пай вӧсна абу позянлуныс ӧдйӧ веськӧдны сьӧмсӧ мукӧд мог вылӧ.
Водзӧ нуӧдӧма Россия Федерацияса Президентлысь 2012 во ода-кора тӧлысь 7 лунся 597 №-а, 2012 во лӧддза-номъя тӧлысь 1 лунся 761   №-а, 2012 во ӧшым тӧлысь 28 лунся 1688 №-а Индӧдъяс (водзӧ – майскӧй индӧдъяс) збыльмӧдӧм серти уджсӧ, мый веськӧдӧма Коми Республикаын быд морт вылӧ шӧркодь чӧжӧссӧ тӧд вылӧ босьтӧмӧн социальнӧй юкӧнса да наукаса торъя категорияа уджалысьяслы (водзӧ – индӧм категорияяс) уджысь мынтысьӧмын воӧдчӧм тшупӧдсӧ кутӧм вылӧ.
2019 воын Коми Республикаын канму да муниципальнӧй учреждениеясса индӧм категорияа уджалысьяслӧн удждонлысь торъя мога петкӧдласъясӧдз воӧдчӧма. Сідзжӧ могмӧдӧма МРОТ кыпӧдан юкӧнын уджысь мынтысьӧмын медічӧт гарантияяслысь содӧмсӧ Ылі Войвыв районъясын да накӧд ӧткодялӧм местаясын удждон дорӧ содтӧм районнӧй коэффициент да прӧчента содтӧд тӧд вылын кутӧмӧн.
Коми Республикаса республиканскӧй сьӧмкудйын сьӧмкуд ассигнование планируйтігӧн быд во урчитӧны канму учреждениеясса уджалысьяслы, кодъяс оз пырны индӧм категорияясӧ, удждон индексируйтӧм вылӧ сьӧм: 2019 вося йирым тӧлысь 1 лунсянь – 4,0 % вылӧ, 2020 вося тӧвшӧр тӧлысь 1 лунсянь – 4,8 % вылӧ.
2020 волӧн І джынся кывкӧртӧдъяс серти могмӧдӧма сьӧмкуд сфераын торъя категория уджалысьяслы уджысь мынтысян тшупӧд да Коми Республикаын уджысь тӧлысся шӧркодь чӧжӧслӧн тшупӧд костын воӧдчӧм лӧсялӧмлысь вежсьытӧмлунсӧ.
2020 вося медводдза джынйын сьӧмкуд чӧжӧс чинігӧн да COVІD-19 паськалігӧн Коми Республикаса республиканскӧй сьӧмкудлысь став примитӧм рӧскод кӧсйысьӧмсӧ пӧртӧны олӧмӧ.
Таысь кындзи, урчитӧма Коми Республикаса республиканскӧй сьӧмкудйын содтӧд сьӧмкуд ассигнование (сы лыдын федеральнӧй сьӧмкудйысь сетӧм сьӧм тшӧт весьтӧ) COVІD-19-лы паныд мероприятиеяс нуӧдӧм вылӧ, йӧзлысь дзоньвидзалун видзан да социальнӧя доръян сфераясын Коми Республикаса канму учреждениеясын, кодъяс сетӧны услугаяс гражданалы, кодъяслысь эрдӧдӧма COVІD-19, уджалысьяслы ышӧдан мынтӧмъяс вылӧ, гражданалы социальнӧя отсалан содтӧд мераяс сетӧм вылӧ, COVІD-19 паськалӧмкӧд йитӧдын серпас лёкмигӧн удж сетысьяслы отсалӧм вылӧ.
2018 во серти 2019 воын вӧлі тӧдчымӧн содтӧма муниципальнӧй юкӧнъяслы республиканскӧй сьӧмкудйысь сьӧмӧн отсӧгсӧ 2 млрд шайт вылӧ (8%), мый сідзжӧ ёнджыкасӧ урчитӧма майскӧӥ индӧдъясса петкӧдласъяс збыльмӧдны коланлунӧн. 2020 во вылӧ планӧвӧй нырвизь серти, муниципальнӧй юкӧнъяслы сьӧмӧн отсӧг сетан ыдждаыс содіс нӧшта унджык – 2019 вося збыльвывса петкӧдласъяс серти 4 млрд шайт (15%) вылӧ.
2019 восянь тӧдчымӧн содтӧма Коми Республикаын муниципальнӧй районъяслы (кар кытшъяслы) сьӧмӧн отсалан фондлӧн ыдждаыс, сы лыдын меставывса сьӧмкудъяс балансируйтӧмсӧ могмӧдан мераяслы отсалӧм вылӧ дотациялысь ассигнованиесӧ выль пӧв юклӧм тшӧт весьтӧ. 2018 во серти индӧм Сьӧмӧн отсалан фондлӧн ыдждаыс, кодлӧн сьӧмысь сетсьӧны сьӧмкудйын судзсянлунсӧ ӧткодялӧм могысь дотацияяссӧ, содӧма 1,5 пӧв (4,2 млрд. шайтӧдз). Индӧм мераясыс сетісны позянлун могмӧдны дінму сьӧмкудйысь мукӧд сьӧмкудкостса трансферт сетан медыджыд ыдждаӧ кутчысьӧмсӧ (10 % абу унджык), сы лыдын дотацияясӧн, кутшӧмӧс урчитӧма РФ СК-лӧн 1391 статьяӧн, а сідзжӧ кыпӧдны Коми Республикаса республиканскӧй сьӧмкудйысь дотацияяс юклӧмлысь тыдаланлунсӧ.
Уджйӧз нагрузка чинтӧм вылӧ веськӧдӧм Коми Республикаса уджйӧз политика збыльмӧдӧмсӧ тӧд вылӧ босьтӧмӧн 2019 во чӧжӧн абу вӧдитчӧма коммерческӧй банкъяслӧн кредитъясӧн. 2020 во вылӧ татшӧм кредитъясӧн вӧдитчӧмсӧ урчитӧма сьӧмкуд йылысь оланпасӧн, но медічӧт прӧчент ставкаа казначейскӧй кредитъясӧн вӧдитчӧмӧн артмис чинтыны канму уджйӧз могмӧдӧм вылӧ рӧскод содан ӧдсӧ.
Сы могысь, медым кыпӧдны Коми Республикаса республиканскӧй сьӧмкуд сьӧмӧн вӧдитчан бӧртаслунсӧ да окталунсӧ, 2019 воын да 2020 вося медводдза во джынйын сідзжӧ водзӧ уджалӧны ӧткымын нырвизьын.
Сідз, Коми Республикаса республиканскӧй сьӧмкудсӧ дасьтӧны да вынсьӧдӧны уджтаса да торъя мога принцип серти. «Уджтас форматын» сетӧма сьӧмкудлысь 90%-ысь унджык сьӧмсӧ. Татшӧм ногӧн канму уджтасъяс отсӧгӧн позьӧ йитны стратегическӧя да сьӧмкуд планируйтӧмсӧ да вӧчны канму уджтасъяслысь инструментсӧ тыдаланаӧн да гӧгӧрвоанаӧн.
Сы могысь, медым вынсьӧдны парламентскӧй контрольсӧ, Коми Республикаса канму уджтасъяс збыльмӧдӧм да налысь окталунсӧ донъялӧм йылысь вося своднӧй докладыс сетсьӧ Коми Республикаса Юралысьӧн Коми Республикаса Каналан Сӧветӧ Коми Республикаса республиканскӧй сьӧмкуд олӧмӧ пӧртӧм йылысь вося отчёткӧд ӧттшӧтш. Коми Республикаса канму уджтасъяс збыльмӧдӧм да налысь окталунсӧ донъялӧм йылысь вося отчётъяссӧ канму уджтасъяс збыльмӧдӧмысь кывкутысьяс сетӧны Коми Республикаса видзӧдан-арталан палатаӧ.
 2035 воӧдз Коми Республикаӧс социальнӧй да экономика боксянь сӧвмӧдан стратегия примитӧмсӧ тӧд вылӧ босьтӧмӧн, мый вынсьӧдӧма Коми Республикаса Веськӧдлан котырлӧн 2019 во косму тӧлысь 11 лунся 185 №-а шуӧмӧн, нуӧдӧма Коми Республикаса канму уджтасъяс выльмӧдӧм серти удж. 2019 воын дасьтӧма да примитӧма 18 канму уджтас (проектӧн веськӧдлан принципъяс тӧд вылӧ босьтӧмӧн), кутшӧмъясӧс заводитӧма збыльмӧдны 2020 вося тӧвшӧр тӧлысь 1 лунсянь.
2019 восянь канму уджтасъясӧ пыртӧны субсидияяс да мукӧд сьӧмкудкостса трансферт видзан бӧртаслунлӧн (бӧртасъяслӧн) став петкӧдлас йылысь юӧр, тайӧс тӧд вылӧ босьтӧмӧн пыртӧма вежсьӧмъяс канму уджтасъяс збыльмӧдан окталунсӧ донъялан методикаӧ.
2020 восянь сьӧмӧн могмӧдан ыдждалӧн бӧртасъяскӧд ӧта-мӧдкӧд веськыда йитчӧм могысь выль канму уджтасъясӧ содтӧма «линейнӧй» индикаторъяс, кутшӧмъяс петкӧдлӧны канму уджтаслысь медшӧр мероприятиеяс збыльмӧдӧмсӧ.
Сы могысь, медым Коми Республикаын вуджны канмуӧн веськӧдлӧмын проектнӧй принципъяс вылӧ, водзӧ нуӧдӧны шӧр нырвизьяс серти, кутшӧмъясӧс бӧрйӧма Россия Федерацияса Президент бердын Стратегическӧй сӧвмӧдӧм да верктуя проектъяс серти сӧветӧн, верктуя проектъяс збыльмӧдан уджсӧ.
2019 во заводитчӧмсянь дінму проектъяссӧ, кутшӧмъясӧс дасьтӧма 204 №-а Индӧд серти, пыртӧны Коми Республикаса канму уджтасъясӧ да Коми Республикаса республиканскӧй сьӧмкудйӧ шӧр мероприятиеяс тшупӧдын, кутшӧмъяс лӧсялӧны сьӧмкудлӧн торъя мога статьяяслы. Сідзжӧ Коми Республикаса канму уджтасъясӧ содтысьӧны торъя содтӧдъяс, кӧні сетӧма дінму проектъяс йылысь дженьыд юӧр, на лыдын 2024 воӧдз петкӧдласъяс йылысь тӧдмӧгъяс. Отчётнӧй воын федеральнӧй проектъясӧн юрнуӧдысьяскӧд кырымалӧма национальнӧй проектъяслӧн 12 нырвизь серти дінму проектъяс збыльмӧдӧм йылысь 48 артмӧдчӧм. 2019 воын национальнӧй проектъяс збыльмӧдӧм вылӧ веськӧдӧм сьӧм ыдждаыс лоис 6,6 млрд шайт, сы лыдын федеральнӧй сьӧмкуд сьӧм тшӧт весьтӧ 3,4 млрд шайт. 2020 воын национальнӧй проектъяс збыльмӧдӧм вылӧ урчитӧма 10,4 млрд шайт, сы лыдын федеральнӧй сьӧмкуд сьӧм тшӧт весьтӧ 5,0 млрд шайт. 2020 вося 8 тӧлысьӧн видзӧма 4,6 млрд шайт, сы лыдын федеральнӧй сьӧмкуд сьӧм тшӧт весьтӧ 2,3 млрд шайт.
Сы могысь, медым кыпӧдны сьӧмкудкостса трансфертъяс сетан окталунсӧ, 2019 восянь заводитӧмӧн Коми Республикаса республиканскӧй сьӧмкуд йылысь оланпасӧн вынсьӧдӧны положениеяс, кӧні урчитӧма меставывса сьӧмкудъяслы торъя мога сьӧмкудкостса трансфертъяс сетан практика индӧм став трансферт вылӧ збыльвывса коланлун серти паськӧдӧмсӧ, торъя сикасъяс кындзи, кутшӧмъяслысь лыддьӧгсӧ урчитӧ Коми Республикаса Веськӧдлан котыр. Тайӧ сетіс позянлун чинтыны меставывса сьӧмкудъяслӧн тшӧтъяс вылысь торъя мога сьӧмкудкостса трансфертъяслӧн видзтӧм колясъяслысь ыдждасӧ.
Сы могысь, медым содтӧд ышӧдны меставывса асвеськӧдлан органъясӧс воӧдчыны социальнӧя да экономика боксянь сӧвман вылыс петкӧдласъясӧдз, 2019 восянь Коми Республикаса Веськӧдлан котыр заводитіс сетны Коми Республикаын кар кытшъясса да муниципальнӧй районъясса муниципальнӧй юкӧнъяслӧн меставывса асвеськӧдлан органъяслысь да лӧсялана администрацияясса юралысьяслысь (юрнуӧдысьяслысь) удж окталунсӧ донъялан бӧртасъяс серти грантъяс.
Канмуӧн веськӧдлӧмлысь да контрольлысь окталунсӧ кыпӧдан факторъясысь ӧтиӧн лоӧ Коми Республикаса олӧмӧ пӧртысь власьт органъяслысь да Коми Республикаса канму учреждениеяслысь канму услугаяссӧ канму да муниципальнӧй услугаяс сетан уна мога шӧринъясӧ (водзӧ – УМШ) сетӧм. Тайӧ сферасӧ сӧвмӧдӧм серти примитӧм мераясыс сетісны позянлун эскӧдны услугаяс сетан ногтуй вылӧ донъялӧмсӧ – 99,8 % бура донъялӧм, а сідзжӧ воӧдчыны канму да муниципальнӧй услугаяс сетан сфераын петкӧдласъяслӧн став мукӧд планӧвӧй значениеӧдз, кутшӧмъясӧс урчитӧма Россия Федерацияса Президентлӧн 2012 во ода-кора тӧлысь 7 лунся 601 №-а Индӧдӧн (ӧчередьын виччысян шӧркодь кадыс – 7 минут планӧвӧй значение серти – 15 минут).
Примитӧма Коми Республикаса нормативнӧй инӧда актъяс, кутшӧмъяс тӧд вылӧ босьтӧны подходъяс, кутшӧмъясӧс урчитӧма федеральнӧй тшупӧдын (Россия Федерациялӧн субъектъясса канму власьт органъяс видзӧм вылӧ рӧскод нормируйтӧм серти), да збыльмӧдӧма Коми Республикаса олӧмӧ пӧртысь власьт органъясын уджалысьяслысь лыдсӧ чинтӧм да Коми Республикаса канму учреждениеясын уджалысьяслысь лыдсӧ содтӧм серти мероприятиеяс. Сідзжӧ нуӧдӧма Коми Республикаса канму учреждениеяс оптимизируйтӧм серти мероприятиеяс.
2019 воын да 2020 во заводитчигӧн коммунальнӧй услугаяс вылӧ сьӧмкуд рӧскодлысь окталунсӧ да бӧртаслунсӧ кыпӧдан сфераын босьтчисны кырымавны Коми Республикаын энергосервиснӧй контрактъяс (водзӧ – ЭСКО). Вынсьӧдӧма социальнӧй сфераса объектъяс вылын (велӧдӧм, спорт, йӧзлысь дзоньвидзалун видзӧм) энергия видзтан мероприятиеяс збыльмӧдӧм вылӧ ЭСКО механизмӧн вӧдитчан практика сӧвмӧдӧм серти мероприятиеяслысь план («туй карта») (Коми Республикаса Веськӧдлан котырлӧн 2020 во урасьӧм тӧлысь 12 лунся 34-р №-а тшӧктӧм). «Энергия видзтӧм серти Коми республиканскӧй шӧрин» КР КСУ-ӧн нуӧдӧм анализлӧн кывкӧртӧдъяс серти эрдӧдӧма, мый ЭСКО колӧ кырымавны социальнӧй сфераса 24 объектын (велӧдӧм, спорт, йӧзлысь дзоньвидзалун видзӧм).
2019-2020 воясӧ водзӧ нуӧдӧма дінмуын закупкаяс ӧтувтан тшупӧдсӧ кыпӧдӧм серти водзвыв урчитӧм уджъяс. Коми Республикаын ӧтувтӧмсӧ нуӧдӧны контрактнӧй система йылысь оланпастэчас нормаясӧн вӧдитчан практикалӧн ӧткодьлунӧн да сійӧ сетӧ позянлун чинтыны закупкаяс збыльмӧдігӧн торкӧмъяслысь лыдсӧ закупкаяс серти, кутшӧмъясӧс заказчик нуӧдӧ ачыс. Ӧтувтӧм закупкаяслӧн венны позьтӧм бурлунӧн лоӧ нуӧдан процедураяслысь юридическӧй ногтуйсӧ кыпӧдӧм, закупкаяс сфераын квалифицируйтӧм специалистъяслысь уджсӧ оптимизируйтӧм да лотъяссӧ медбура формируйтӧм тшӧт весьтӧ сьӧмкуд сьӧм видзтӧм.
2020 вося сора тӧлысь 1 лунсянь паськӧдӧма «Торгъяс котыртӧмсӧ да нуӧдӧмсӧ могмӧдан шӧрин» Коми Республикаса канму казённӧй учреждениелысь поставщикъясӧс (пӧдрадчикъясӧс, збыльмӧдысьясӧс) индӧм вылӧ уполномочитӧмлысь уджмогъяссӧ Коми Республикаса заказчикъяслы поставщикъясӧс (пӧдрадчикъясӧс, збыльмӧдысьясӧс) индан юкӧнын сэк, кор ньӧбӧма национальнӧй проектъяс збыльмӧдӧм вылӧ вузӧс, уджъяс, услугаяс контрактлысь медводдза (медыджыд) донсӧ дзескӧдтӧг электроннӧй аукционъяс да конкурсъяс нуӧдӧмӧн.
2020 воын Коми Республикаса сьӧм овмӧс министерствоӧн  методология боксянь отсалӧмӧн помалӧны 2017 воын заводитӧм дінмулысь муниципальнӧй закупкаяс ӧтувъя типӧвӧй схема серти ӧтувтан процессӧ, мый артмӧ муниципалитетлӧн финансӧвӧй органын артмӧдӧм уполномочитӧм орган пыр муниципальнӧй юкӧнса став заказчиклы вузӧс, уджъяс, услугаяс ньӧбӧмсӧ котыртӧмысь, мый могмӧдӧ муниципальнӧй юкӧнын ӧтувъя финансӧвӧй, сьӧмкуд да вот политика нуӧдӧмсӧ да лоӧ сьӧмкуд рӧскодлысь окталунсӧ кыпӧдан верктуя нырвизьяс лыдысь ӧтиӧн.
Сьӧмкуд сьӧмӧн вӧдитчан тыдаланлунсӧ (восьсалунсӧ), окталунсӧ кыпӧдан нырвизь сӧвмӧдӧмӧн лоӧ сьӧмкуд процессӧ уна йӧзӧс кыскӧм. Меставывса тӧдчанлуна юалӧмъяс решитӧмӧ (верктуя проектъяс бӧрйӧмӧ, сьӧмӧн могмӧдӧмӧ да найӧс збыльмӧдӧм бӧрся видзӧдӧмӧ) олысьяслысь веськыда пырӧдчӧмсӧ могмӧдӧны «Войтырлӧн сьӧмкуд» проект збыльмӧдӧм серти, кутшӧмӧс 2019 во вылӧ сьӧмӧн могмӧдӧма 2,3 пӧв унджык да лоис 90,8 млн. шайт, мый сетіс позянлун збыльмӧдны колян во серти 2 пӧв унджык проект (276 проект). 2020 воын меставывса водзмӧстчӧмъяслы отсалӧм вылӧ Коми Республикаса республиканскӧй сьӧмкудйын урчитӧма 2019 воысь нӧшта 36% вылӧ унджык. Збыльмӧдӧм вылӧ 2020 воын бӧрйӧма 237 проект, на лыдысь 19 - «Школаын войтырлӧн сьӧмкуд» пилотнӧй проект. 
Таысь кындзи, 2019 вося косму тӧлыссянь уджалӧ Финансӧвӧй тӧдӧмлун кыпӧдан Коми Республикаса дінму шӧрин, мый сетӧ позянлун ладмӧдны республикаса став организациялысь уджсӧ да нуӧдны консультацияяс да уна сикас мероприятие унджык гражданакӧд. Сідз, финансӧвӧй тӧдӧмлун кыпӧдӧм вылӧ веськӧдӧм мероприятиеяслӧн лыдыс, шӧракостса кывкӧртӧдъяс серти, содіс 10 % вылӧ (2 сюрс сайӧ), а финансӧвӧй тӧдӧмлун серти мероприятиеясӧ 2018 во серти пырӧдчис 2,4 пӧв унджык олысь (85 сайӧ пырӧдчысь). Та вӧсна Коми Республика кык во чӧж нин пырӧ Финансӧвӧй туялӧмъяс серти национальнӧй агентстволӧн асшӧра донъялӧм серти финансӧвӧй тӧдӧмлун тшупӧд серти куим медбур дінму лыдӧ.
Дерт, медшӧр лёк факторӧн, мый медъёна тӧдчӧ 2020 воын сьӧмкуд олӧмӧ пӧртӧм да баланс вылӧ, лоӧ COVІD-19 паськалӧм. Воштӧм чӧжӧскӧд ӧттшӧтш Коми Республикалӧн эм и видзчысьтӧм рӧскод. COVІD-19 паськалӧм вӧсна лоӧм лёкторъясысь ӧлӧдӧм серти мероприятиеясыс вайӧдӧмаӧсь 5,1 млрд шайт ыдждаын Коми Республикаса республиканскӧй сьӧмкудйын содтӧд рӧскодӧ, кутшӧмъяс лыдысь федеральнӧй сьӧмкудйысь торъя мога содтӧд отсӧг тшӧт весьтӧ 3,3 млрд шайт.
Вылынджык гижӧмасӧ тӧд вылӧ босьтӧмӧн 2020 воын Коми Республикаса республиканскӧй сьӧмкуд олӧмӧ пӧртӧмсӧ ӧнія донъялӧмъяс серти, федеральнӧй сьӧмкудсянь отсӧг вылӧ видзӧдтӧг, виччысьӧны Коми Республикаса республиканскӧй сьӧмкудлысь дефицит, мый тӧдчымӧн вевтыртӧ сылысь значениесӧ, кутшӧмӧс вынсьӧдӧма ӧнія во вылӧ Коми Республикаса республиканскӧй сьӧмкуд йылысь оланпасӧн.
Ӧнія условиеясын Коми Республикаса республиканскӧй сьӧмкудсӧ вайӧдны балансӧ позьӧ сӧмын Коми Республикаса сьӧмкуд да асшӧрлуна учреждениеяслӧн тшӧтъяс вылын коляс сьӧмсӧ, а сідзжӧ канму заимствованиеяссӧ кыскӧмӧн сы мындаын, мыйта лоӧ унджык ӧнія во вылӧ Коми Республикаса республиканскӧй сьӧмкуд йылысь оланпасӧн вынсьӧдӧм значениеысь.
Россия Федерациялӧн сьӧмкуд системаса сьӧмкудъяс олӧмӧ пӧртӧмын сьӧкыдлунъяссӧ тӧд вылӧ босьтӧмӧн федеральнӧй оланпастэчасӧн урчитӧма, мый 2020 воын сьӧмкуд олӧмӧ пӧртан кывкӧртӧдъяс серти Россия Федерацияса субъектлӧн сьӧмкуд йылысь оланпасӧн урчитӧм сьӧмкудлысь дефицит мындасӧ да канму уджйӧзлысь медвылыс тшупӧдсӧ вермӧны кыпӧдны сьӧмкуд ассигнование мында вылӧ, кутшӧмъясӧс веськӧдӧма экономикаын серпас лёкмӧмлӧн экономикаын отрасльяс сӧвмӧдӧм вылӧ тӧдчӧмысь ӧлӧдӧмкӧд, COVІD-19 паськалӧм вӧсна лоӧм лёкторйысь ӧлӧдӧмкӧд да сійӧс бырӧдӧмкӧд йитчӧм мероприятиеяс сьӧмӧн могмӧдӧм вылӧ, 2019 во серти Россия Федерацияса субъектлысь вот да вотысь ӧтдор чӧжӧс чинтан мында вылӧ, а сідзжӧ сьӧмкуд кредитъяс реструктуризируйтан условиеяс вежӧмкӧд йитӧдын.
Такӧд ӧттшӧтш рӧскод кӧсйысьӧмъяс олӧмӧ пӧртӧмсӧ могмӧдан да Коми Республикаса республиканскӧй сьӧмкуд балансируйтан мераясыс вылынджык лыддьӧдлӧм став факторсӧ тӧд вылӧ босьтӧмӧн ӧнія воын содтӧд дзескӧдӧны да содтӧны рискъяс локтан во да планӧвӧй период вылӧ Коми Республикаса сьӧмкуд системалӧн зумыдлун серти.
ІІ. 2021 во вылӧ да 2022 да 2023 воясся планӧвӧй период вылӧ
Коми Республикаса сьӧмкуд да вот политикаын
медшӧр нырвизьяс
Локтан куим вося периодын сьӧмкуд да вот политикаын медшӧр нырвизьясӧн, Коми Республика мутасын национальнӧй проектъяслысь медшӧр могъяс збыльмӧдігӧн да COVІD-19 нивелируйтігӧн, лоӧны Коми Республикаса сьӧмкуд системалысь баланссӧ могмӧдӧм, сы лыдын:
Коми Республикаса республиканскӧй сьӧмкудйын вотысь да вотысь ӧтдор чӧжӧс содӧмсӧ могмӧдӧм отсӧгӧн;
Коми Республикаса республиканскӧй сьӧмкуд рӧскодлысь содӧмсӧ кутӧм отсӧгӧн, кутшӧмӧс абу могмӧдӧма чӧжӧс содӧмӧн да (либӧ) рӧскод оптимизируйтӧмӧн;
Коми Республикаса ӧтйӧза сьӧмӧн веськӧдлан системасӧ бурмӧдӧм отсӧгӧн;
Коми Республикалысь канму уджйӧз ыдждасӧ безопаснӧй тшупӧдын видзӧм, дефицит нивелируйтӧм да Коми Республикаса республиканскӧй сьӧмкудлысь инанлун могмӧдӧм отсӧгӧн.
Шӧр инструментӧн, мый отсалӧ решитны сувтӧдӧм могсӧ, важ ногыс кольӧ Бурмӧдан уджтас.
Коми Республикаса вот политика збыльмӧдан медшӧр могӧн лоӧ, ӧти-кӧ, дінму экономика пыр кыпӧдӧм вылӧ условиеяс видзӧм, предпринимательство да инвестицияясын водзмӧстчыны отсалӧм, мӧд-кӧ, сьӧмкуд зумыдлун видзӧм, Коми Республикаса республиканскӧй сьӧмкудйын чӧжӧслысь колана ыджда босьтӧм да сьӧмкудлысь баланссӧ могмӧдӧм.
2021 – 2023 вояс вылӧ Коми Республикаса вот политикаын медшӧр нырвизьясӧн кольӧны экономика сӧвмӧдан индӧм темпъяссӧ могмӧдӧм, дінму мутасын инвестиция удж ышӧдӧмӧн, вот нагрузка оптимизируйтӧмӧн, абу окталуна вот кокньӧдъяс бырӧдӧмӧн Коми Республикаса ӧтувтӧм сьӧмкудлысь чӧжӧс кыпӧдӧм вылӧ чӧжӧс позянлунъяссӧ олӧмӧ пӧртан окталунсӧ кыпӧдӧм серти збыльмӧдан нин мераяс, сы лыдын:
экономика кыпӧдӧмсӧ ышӧдӧм, предпринимательство да инвестиция удж сӧвмӧдӧм вылӧ бур условиеяс лӧсьӧдӧм отсӧгӧн;
татшӧм ышӧдан инструментӧн, кыдзи вот мынтысьяслы – Коми Республика мутасын национальнӧй проектъяс збыльмӧдӧмӧ пырӧдчысьяслы, а сідзжӧ налы, кодъяс быд во инвестируйтӧны дінму экономикаӧ 15 млрд шайтысь унджык, организацияяслӧн чӧжӧс вылӧ вот серти инвестиция вот перйӧм, вӧдитчӧм отсӧгӧн;
кырымалӧм торъя инвестиция контракт серти вот кокньӧдъяс водзӧ сетӧм отсӧгӧн;
вот кокньӧдъяс сетӧмӧн ИШП субъектъяслы водзӧ отсӧг сетӧм отсӧгӧн;
Коми Республика мутасын ИШП сӧвмӧдан медшӧр могъяс вылӧ торъя вот режимъясӧн вӧдитчӧмсӧ бурмӧдӧм отсӧгӧн;
предпринимательскӧй удж легализуйтӧм, гражданаӧс предпринимательскӧй уджӧ ышӧдны отсалӧм да уджсикас чӧжӧс вылӧ вотӧн вӧдитчан практика паськӧдӧмӧн неформальнӧя уджалӧмсӧ чинтӧм вылӧ веськӧдӧм мераяс збыльмӧдӧм, гражданаӧс «ас вылӧ уджалысьясӧн» пасйӧм да найӧс экономикаӧ пыртӧм отсӧгӧн;
Коми Республика мутасын торъя категория вот мынтысьяслы, кодъяс моторнӧй ломтас пыдди вӧдитчӧны природнӧй биаруӧн, транспорт вот серти чинтӧм вот ставкаяссӧ тӧд вылӧ босьтӧмӧн Коми Республика мутасын биару ломтас рынок сӧвмӧдӧм, биаруӧн заправитчан инфраструктура объектъясӧн могмӧдан тшупӧдсӧ кыпӧдӧм отсӧгӧн;
Коми Республикаса олӧмӧ пӧртысь власьт органъяслысь, Коми Республикаын муниципальнӧй юкӧнъяслӧн меставывса асвеськӧдлан органъяслысь да федеральнӧй олӧмӧ пӧртысь власьт органъяслӧн Коми Республикаын мутас органъяслысь сьӧмкудъясын чӧжӧс ӧшмӧсъяссӧ бура администрируйтан да найӧс чукӧртан тшупӧдсӧ кыпӧдан, вот база легализуйтан, недоимкаяс чинтан юкӧнын ӧтув уджаланногъяссӧ бурмӧдӧм серти уджсӧ водзӧ нуӧдӧм отсӧгӧн;
Россия Федерацияса Веськӧдлан котырӧн урчитӧм ӧтувъя корӧмъяс тӧд вылӧ босьтӧмӧн, а сідзжӧ 477 №-а шуӧм серти, вот кокньӧдъяслысь да чинтӧм вот ставкаяслысь окталунсӧ донъялӧм могысь Коми Республикаса вот рӧскод серти кураторъяскӧд уджсӧ котыртӧм отсӧгӧн;
вына вот кокньӧдъяс, вот (вот рӧскод) серти мездӧмъяс да мукӧд преференция Коми Республикаса канму уджтасъяслӧн, Коми Республикалӧн канму уджтасъясса тэчас элементъяслӧн медшӧр могъяскӧд да (либӧ) Коми Республикаса социально-экономическӧй политикаын медшӧр могъясӧд йитӧм серти уджсӧ водзӧ нуӧдӧм отсӧгӧн, кутшӧмъяс оз пырны Коми Республикаса канму уджтасъяс лыдӧ;
сетӧм вот кокньӧдъяс да преференцияяс оптимизируйтӧм отсӧгӧн.
2021 во заводитчӧмсянь Коми Республика мутасын кӧсйӧны урчитны татшӧм вот преференцияяс:
медводдзаысь пасйӧм асшӧр уджалысьяслы вот перъян кокньӧдӧм да патентнӧй системаясӧн вӧдитчигӧн Коми Республика мутасын «вот каникулъяслысь» вынсӧ 2024 вося тӧвшӧр тӧлысь 1 лунӧдз нюжӧдӧм;
чорыд коммунальнӧй шыбласъясӧн вӧдитчӧм серти дінму операторъяслы организацияяслӧн чуктӧс вылӧ вот серти вот ставкасӧ 0 % мындаын урчитӧм;
сӧмын электрическӧй двигательяса кӧлесаа транспорт средствояс киын кутысьясӧс транспорт вот мынтӧмысь мездӧм.
Таысь кындзи, 2021 вося тӧвшӧр тӧлысь 1 лунсянь Коми Республика мутасын Россия Федерациялӧн Арктика зонаса резидентъяслы кӧсйӧны урчитны вот кокньӧдъяссӧ организацияяслӧн чуктӧс вылӧ вот серти, кутшӧмӧс колӧ вуджӧдны Коми Республикаса республиканскӧй сьӧмкудйӧ, организацияяслӧн эмбур вылӧ вот серти, а сідзжӧ кӧсйӧны урчитны вот перъян кокньӧдӧм системаӧн вӧдитчигӧн чинтӧм вот ставкаяс.
Коми Республика мутасын меставывса сьӧмкудъяслысь ас чӧжӧс база содтӧм да ёнмӧдӧм могысь РФ СК серти 2021 восянь кӧсйӧны:
урчитны торъя йӧзлӧн чӧжӧс вылӧ вотысь, кутшӧмӧс суйӧрсайса граждана пыр ӧткодя мынтӧны авансӧвӧй мынтӧмӧн сэк, кор найӧ Россия Федерация мутасын уджалӧны патент подув вылын, Коми Республикаса республиканскӧй сьӧмкудйӧ, кар кытшъяслӧн да муниципальнӧй районъяслӧн сьӧмкудъясӧ 30 прӧчент мындаын отчисление нормативсӧ;
тырвыйӧ вуджӧдны меставывса сьӧмкудъясӧ Административнӧй инӧд торкалӧмъяс йылысь Россия Федерацияса кодексӧн урчитӧм сьӧм перйӧмъясысь (штрапъясысь) вотысь ӧтдор чӧжӧссӧ сэк, кор штрапуйтӧм йылысь шуӧмсӧ примитісны мирӧвӧй ёрдысьяс, тыр арлыдтӧмъяслӧн делӧяс да налысь инӧдъяс доръян комиссияяс (туй кузя ветлан юкӧнын административнӧй инӧд торкалӧмъясысь штрапъяс кындзи), кутшӧмъясӧс колӧ вуджӧдны республиканскӧй сьӧмкудйӧ (ӧні РФ СК-лӧн 46 статья серти тайӧ штрапъяссӧ вуджӧдны кар кытшъяслӧн да муниципальнӧй районъяслӧн сьӧмкудъясӧ 50 прӧчент норматив серти).
Окталуна сьӧмкуд политикасӧ кутасны збыльмӧдны сы отсӧгӧн, мый:
1) верктуялӧны 204 №-а Индӧдлӧн да 474 №-а Индӧдлӧн положениеясӧн урчитӧм медшӧр могъясӧдз воӧдчӧмсӧ, а сідзжӧ збыльмӧдӧны лӧсялана дінму проектъясса мероприятиеяссӧ, сы лыдын найӧс медводдзаяс лыдын сьӧмӧн могмӧдӧмӧн;
2) кольӧны урчитӧм социальнӧя отсалан мераяссӧ да бурмӧдӧны найӧс водзӧ;
3) Коми Республикаын экономика серти быд морт вылӧ шӧркодь сьӧм чӧжӧслысь вежсьӧмсӧ тӧд вылӧ босьтӧмӧн кутӧны сьӧмкуд сфераса уджалысьяслы уджысь мынтысян тшупӧдсӧ, Ылі Войвыв районъясын да накӧд ӧткодялӧм местаясын удждон дорӧ содтӧм районнӧй коэффициент да прӧчента содтӧд тӧд вылӧ босьтӧмӧн могмӧдӧны МРОТ-ысь абу ичӧтджык удждонсӧ, индексируйтӧны Веськӧдлан котырлӧн сьӧмкуд комиссияӧн вынсьӧдӧм локтан финансӧвӧй во вылӧ Коми Республикаса республиканскӧй сьӧмкудлысь рӧскод индексируйтан параметръяс серти уджысь мынтысьӧмсӧ;
4) бурмӧдӧны стратегическӧя да сьӧмкуд планируйтӧмсӧ:
Коми Республикаӧс социальнӧй да экономика боксянь сӧвмӧдан стратегиялысь, канму уджтасъяслысь да дінму проектъяслысь торъя мога петкӧдласъяссӧ систематизируйтӧм да иерархия лӧсьӧдӧм отсӧгӧн торъя мога индикаторъяслысь системасӧ водзӧ стӧчмӧдӧмӧн, кутшӧмъяс эмӧсь стратегическӧя планируйтан документъясын;
Россия Федерацияса Веськӧдлан котырлӧн 2019 во тӧвшӧр тӧлысь 31 лунся 117-р №-а тшӧктӧмӧн вынсьӧдӧм 2019 – 2024 воясӧ сьӧмкуд рӧскодлысь окталунсӧ кыпӧдан концепцияса положениеяссӧ тӧд вылӧ босьтӧмӧн стратегическӧя, уджтаса да торъя мога планируйтӧмлысь логическӧй йитӧдъяссӧ лӧсьӧдӧм отсӧгӧн, а сідзжӧ администрируйтӧмсӧ бурмӧдӧм да оптимизируйтӧм отсӧгӧн (сьӧмкуд сьӧмсӧ ӧдйӧ выль пӧв юклыны позянлунсӧ пыртӧмӧн);
Коми Республикаса республиканскӧй сьӧмкуд «уджтас форматын» сьӧмкуд планируйтан да олӧмӧ пӧртан нормативнӧй инӧда базасӧ бурмӧдӧм, а сідзжӧ быд дінму проектлысь торъя мога рӧскод статьяяссӧ Коми Республикаса республиканскӧй сьӧмкуд йылысь оланпасын да Коми Республикаса меставывса сьӧмкудъяс йылысь помшуӧмъясын специализируйтӧм отсӧгӧн;
Коми Республикаса канму уджтасъяслӧн окталун серти, сы лыдын сьӧмкудкостса трансфертъяс сетӧм серти артмӧдчӧмъяс збыльмӧдӧм вылӧ веськӧдӧм налысь мероприятиеяс збыльмӧдӧмысь виччысяна бӧртасъяс серти, аудит да мониторинг нуӧдан системасӧ сӧвмӧдӧм отсӧгӧн;
стратегическӧя, уджтаса да торъя мога планируйтӧмсӧ да проектнӧя веськӧдлӧмсӧ бурмӧдӧм отсӧгӧн;
5) оптимизируйтӧны сетан услугаяслысь ногтуй кыпӧдӧмсӧ могмӧдӧм могысь канму да муниципальнӧй учреждениеяссӧ;
6) оз лэдзны Коми Республикалысь рӧскод кӧсйысьӧмъяс урчитӧмсӧ, кутшӧмъяс абу йитчӧмаӧсь юалӧмъяс решитӧмкӧд, кутшӧмъясӧс Россия Федерацияса Оланподулӧн да федеральнӧй оланпасъясӧн пыртӧма Россия Федерациялӧн субъектъясса канму власьт органъяслӧн уджмогъясӧ;
7) кутчысьӧны Россия Федерацияса Веськӧдлан котырӧн урчитӧм Коми Республикаса канму власьт органъясӧс видзӧм вылӧ рӧскод лӧсьӧдан нормативӧ;
8) бурмӧдӧны Коми Республикалысь канму да муниципальнӧй могъяс вылӧ вузӧс, уджъяс, услугаяс ньӧбан система, сы лыдын:
сьӧмкуд процесскӧд топыд йитӧдын канму могъяссӧ планируйтӧмӧн;
сьӧмкуд сьӧмӧн окталуна вӧдитчӧм да закупка объектъяс опишитігӧн торкӧмъяслысь лыд чинтӧм могысь конкурентнӧй ногъясӧн збыльмӧдан став закупка серти Коми Республикаса заказчикъяслы поставщикъясӧс (пӧдрадчикъясӧс, збыльмӧдысьясӧс) индӧм вылӧ уджмогъяс ӧтувтӧмӧн;
«электроннӧй магазин» принципъяс подув вылын поставщикъясӧс (пӧдрадчикъясӧс, збыльмӧдысьясӧс) индан практика паськӧдӧмӧн ичӧт йӧрыша канму да муниципальнӧй закупкаяслӧн процесслысь тыдаланлун тшупӧдсӧ кыпӧдӧмӧн заявка-офертаяс закупкаясӧ пырӧдчысьясӧс водзвыв меститӧмӧн да медічӧт донъяса вӧзйӧмъяс на костын ӧдйӧ бӧрйыны позянлунӧн;
ӧти и сійӧ жӧ прӧдукция ньӧбӧмсӧ ӧтувтӧм могысь поставщикъясӧс индан ӧтувъя процедураяс нуӧдан практикасӧ паськӧдӧмӧн;
закупкаяс серти удж збыльмӧданногсӧ ӧткодялӧмӧн, ньӧбан вузӧс дорӧ типӧвӧй корӧмъяс дасьтӧмсӧ да вывті уна потребительскӧй свойствоа закупкаяс киритӧмсӧ, закупкаяс сфераын ӧтувъя юӧртан системаын меститӧм вузӧс, уджъяс, услугаяс каталоглысь позициясӧ опишитӧмӧн закупка йылысь юӧр стандартизируйтӧмсӧ пыртӧмӧн;
закупкаяс сфераын ӧтувъя юӧртан системаын (ӦЮС) примитӧм йылысь электроннӧй документъяс лӧсьӧдан функционалӧн вӧдитчӧмӧн вынсьӧдӧм электроннӧй кырымпасӧн вайӧм вузӧс, вӧчӧм удж (сылысь бӧртасъяссӧ), сетӧм услуга примитӧм йылысь документъяс кырымалан практика пыртан юкӧнын контрактъяс олӧмӧ пӧртӧмлысь тыдаланлун тшупӧдсӧ кыпӧдӧмӧн – электроннӧя анкетируйтӧм;
9) бурмӧдӧны пытшкӧсса канму финансӧвӧй контрольсӧ да канму да муниципальнӧй могъяс вылӧ вузӧс, уджъяс, услугаяс ньӧбан сфераын контрактнӧй система йылысь Россия Федерацияса оланпастэчасӧ да мукӧд нормативнӧй инӧда актӧ кутчысьӧм бӧрся контрольсӧ сійӧс ведомство тшупӧдын стандартизируйтӧмӧн;
10)  пӧртӧны олӧмӧ мероприятиеяслӧн прогнознӧй план серти Коми Республикаса канму эмбур асэмбуралӧмсӧ, та дырйи вӧрзьӧдны позьтӧм эмбур объектъяслысь ӧтувъя лыдсӧ, кутшӧмъясӧс колӧ асэмбуравны, лӧсьӧдасны Коми Республикаса олӧмӧ пӧртысь власьт органъяслӧн вӧзйӧмъяс подув вылын;
11) «Канмусянь кадастрӧвӧя донъялӧм йылысь» Федеральнӧй оланпас серти нуӧдӧны му участокъяссӧ ас кадӧ да бура кадастрӧвӧя донъялӧмсӧ (2021 воын – олан пунктъяслӧн муяс лыдӧ пырысь му участокъяс, 2022 воын – капитальнӧя стрӧитан объектъяс, 2023 воын – видз-му овмӧс тӧдчанлуна муяс лыдӧ пырысь му участокъяс);
12) сы могысь, медым бурмӧдны Коми Республикаса канму эмбурӧ пырысь овмӧс котыръяслӧн уставнӧй капиталъясын акцияясӧн, пайясӧн веськӧдлӧмсӧ, Коми Республикаса Веськӧдлан котырлӧн 2016 во косму тӧлысь 12 лунся 149-р №-а тшӧктӧд серти вуджӧдӧны (мынтӧны) акцияяс серти дивидендъяс, Коми Республикаса республиканскӧй сьӧмкудйӧ вот чинтӧм бӧрын кольӧм чуктӧсысь юкӧн (50%-ысь абу этшаджык);
13) кыскӧны дінму проектъяс сьӧмӧн ӧтув могмӧдӧм вылӧ федеральнӧй сьӧмкудйысь субсидияяс Коми Республикаса республиканскӧй сьӧмкуд позянлунъяс серти, а сідзжӧ босьтӧны сьӧмкуд сьӧм аддзӧм могысь федеральнӧй сьӧмкудйысь мукӧд отсӧг да веськӧдӧны найӧс Коми Республикаӧс социальнӧй да экономика боксянь сӧвмӧдан мукӧд верктуя нырвизь сьӧмӧн могмӧдӧм вылӧ;
14) юклӧны локтан финансӧвӧй во да планӧвӧй период вылӧ республиканскӧй сьӧмкуд йылысь Коми Республикаса оланпас серти Коми Республикаса республиканскӧй сьӧмкудйысь меставывса сьӧмкудъяслы субсидияяс (конкурс серти юклан субсидияяс, Коми Республикаса Веськӧдлан котырлӧн резервнӧй фонд тшӧт весьтӧ меставывса сьӧмкудъяслы субсидияяс да субсидияяс кындзи, кутшӧмъясӧс сьӧмӧн могмӧдан ӧшмӧсӧн лоӧны Россия Федерацияса Президентлӧн да Россия Федерацияса Веськӧдлан котырлӧн резервнӧй фондъяс тшӧт весьтӧ сьӧмкудкостса трансфертъяс);
15) водзӧ вӧдитчӧны сьӧмкудкостса трансфертъяслӧн видзтӧм колясъяслысь ыдждасӧ чинтӧм могысь «збыльвывса коланлун серти вуджӧдан» механизмӧн;
16) вӧдитчӧны Коми Республикаса республиканскӧй сьӧмкудйысь меставывса сьӧмкудъяслы субсидияяс лӧсьӧдан, сетан да юклан правилӧясӧн, мый вынсьӧдӧма Коми Республикаса Веськӧдлан котырлӧн 2019 во кӧч тӧлысь 6 лунся 422 №-а шуӧмӧн;
17) бурмӧдӧны канму услугаяс сетӧмсӧ:
канму услугаяссӧ электроннӧйӧ вуджӧдӧм отсӧгӧн (водзӧ вылӧ 2023 воӧдз периодын кӧсйӧны автоматизируйтны 17 канму услуга да 3 муниципальнӧй услуга);
канму услугаяссӧ цифрӧвӧя трансформируйтӧм отсӧгӧн;
Коми Республикаса олӧмӧ пӧртысь власьт органъяслысь да Коми Республикаса канму учреждениеяслысь канму услугаяссӧ сетӧм вылӧ канму да муниципальнӧй услугаяс сетан уна мога шӧринъясӧ сетӧм отсӧгӧн;
канму услугаяс сетӧм вылӧ колана документъяс да канму услугаяс сетан административнӧй процедураяс, кутшӧмъясӧс сетӧны Коми Республикаса олӧмӧ пӧртысь власьт органъяс да Коми Республикаса канму учреждениеяс, оптимизируйтӧм отсӧгӧн;
18) водзӧ пыртӧны Коми Республикаын энергосервиснӧй контрактъяс кырымалан практика;
19) нуӧдӧны помӧдз стрӧиттӧм объектъяс серти, кутшӧмъясӧс сьӧмӧн могмӧдісны Коми Республикаса республиканскӧй сьӧмкуд сьӧм тшӧт весьтӧ, помӧдз вайӧдтӧм капитальнӧй вложениеясӧн ӧтувъя рӧскод спишитан процедураяс;
20) водзӧ нуӧдӧны Коми Республикаса канму сьӧм овмӧсӧн веськӧдлан системаӧ сьӧмкуд рӧскодлысь обзор пыртан практикасӧ;
21) уна гражданаӧс корӧны пырӧдчыны торъя сьӧмкуд помшуӧмъяс видлалан да примитан, налӧн окталун да бӧртаслун бӧрся ӧтйӧза контроль нуӧдан процедураясӧ татшӧм ногӧн:
гражданалысь водзмӧстчан проектъяс збыльмӧдӧмӧн, «Россия Федерацияын меставывса асвеськӧдлӧмсӧ котыртан ӧтувъя принципъяс йылысь» Федеральнӧй оланпасӧ вежсьӧмъяс пыртӧм йылысь» 2020 во сора тӧлысь 20 лунся 236-ФЗ №-а Федеральнӧй оланпаслӧн выльторъяс серти, «Войтырлӧн сьӧмкуд» проектлысь верктуя нырвизьяссӧ паськӧдӧмӧн (2021 восянь содӧны гӧгӧртас видзан да ӧткодь позянлуна гӧгӧртас сфераясын нырвизьяс), «Школаын войтырлӧн сьӧмкуд» пилотнӧй проектӧ 10 муниципальнӧй юкӧнсӧ пыртӧмӧн;
йӧзлысь сьӧмкуд да финансӧвӧй тӧдӧмлун кыпӧдӧм серти мероприятиеяс нуӧдӧмӧн, сы лыдын Коми Республикаын лӧсьӧдан  финансӧвӧй тӧдӧмлунлӧн портал пыр йӧзӧс финансӧвӧй тӧдӧмлунӧн паськыда тӧдмӧдӧмӧн да налы юӧртӧмӧн;
«Ӧтуввез» юӧртан да телекоммуникация везйын (сы лыдын Россия Федерацияса сьӧмкуд системалӧн ӧтувъя порталын) сьӧмкуд процесс збыльмӧдӧмкӧд йитчӧм юӧр восьсӧн йӧзӧдӧмӧн;
«Ӧтуввез» юӧртан да телекоммуникация везйын «Гражданалы сьӧмкуд» юӧртан брошюраяс лӧсьӧдӧмӧн да публикуйтӧмӧн;
сьӧмкуд мыччӧдъяслӧн восьсалун юкӧнын Коми Республикаын муниципальнӧй юкӧнъяссӧ донъялӧм;
Коми Республикаса канму уджтасъяс збыльмӧданног да налысь окталунсӧ донъялӧм йылысь вося отчётъяссӧ Коми Республикаса канму уджтасъяссӧ кывкутӧмӧн олӧмӧ пӧртысьяслӧн официальнӧй сайтъясын йӧзӧдан практика водзӧ нуӧдӧмӧн, а сідзжӧ Коми Республикаса олӧмӧ пӧртысь власьт органъяс бердын ӧтйӧза сӧветъяс дырйи найӧс кывзӧмӧн;
22) ышӧдӧны «Ичӧт да шӧр предпринимательство да предпринимательяслы водзмӧстчыны отсалӧм» национальнӧй проект збыльмӧдӧм серти Коми Республика мутасын ИШП субъектъяслысь предпринимательясӧс водзмӧстчыны, сы лыдын татшӧм нырвизьяс сӧвмӧдӧм тшӧт весьтӧ:
сьӧмкудйысь веськыд субсидияясӧн этша окталуна отсалан формаясысь экономикалӧн став отрасльын возвратнӧй отсалан  инструментъяс сӧвмӧдӧмлань вуджӧм (ИШП субъектъяслысь финансӧвӧй отсӧгӧн вӧдитчыны позянлунсӧ паськӧдӧм могысь кӧсйӧны водзӧ докапитализируйтны кредитнӧй да гарантийнӧй отсӧг сетысь организацияяссӧ, мый сетӧ позянлун ИШП субъектъяслы вӧдитчыны кокньӧдӧм ставкаяс серти лизингӧвӧй прӧдуктъясӧн);
канмуӧн веськӧдлан да услугаяс сетан юкӧнын цифрӧвӧй технологияяс да платформаяс вылын уджалысь аддзӧмторъяс да предпринимательство субъектъяслӧн интересъясын мераяс пыртан процессӧ пырӧдчӧм, Россия Федерацияса экономика сӧвмӧдан министерствоӧн дасьтӧм «Менам бизнес» предпринимательстволы отсалан канму цифрӧвӧй платформа серти ИШП субъектъяс, ведомствояс да сӧвмӧдан институтъяс костын мыччӧдъясӧн дистанционнӧя вежласьны позянлун вылӧ ӧтувъя пыран точка могмӧдӧм;
Шӧринлысь услугаяссӧ бизнеслӧн вежласян могъяс серти адаптируйтӧмӧн «Менам бизнес» шӧрин да бизнеслы УМШ ӧшиньяс  сӧвмӧдӧм;
абу коммерческӧй секторлы канмусянь отсалӧм – финансӧвӧй грантӧвӧй отсӧг сетӧм да социальнӧй нырвизя абу коммерческӧй организацияясса уджалысьяслысь велӧдан уджтасъяс збыльмӧдӧмӧн квалификация тшупӧдсӧ кыпӧдӧм;
23) вуджӧдӧны казначейскӧй мынтӧмъяс системаса пырӧдчысьясӧс ӧтувъя казначейскӧй тшӧт серти казначейскӧя могмӧдӧм вылӧ да казначейскӧй мынтӧмъяс системаӧ;
24) могмӧдӧны Коми Республикаса республиканскӧй сьӧмкудлысь баланссӧ:
дефицита, мый оз ло унджыкӧн РФ СК-ӧн урчитӧм медыджыд значениеысь, Коми Республикаса республиканскӧй сьӧмкуд балалысь медшӧр характеристикаяс лӧсьӧдӧм отсӧгӧн;
Коми Республикаса республиканскӧй сьӧмкудлысь рӧскодсӧ ӧтувтӧм, сы лыдын медводз йӧзлы колана сьӧмкуд кӧсйысьӧмъяс олӧмӧ пӧртӧмсӧ, 204 №-а Индӧд да 474 №-а Индӧд серти збыльмӧдан дінму проектъяслӧн медшӧр могъясӧдз да петкӧдласъясӧдз воӧдчӧмсӧ могмӧдӧм могысь;
муниципальнӧй юкӧнъяслы содтӧд сьӧмкуд дзескӧдӧмъяс пыртан юкӧнын, кутшӧмъяс дырйи позьӧ нюжӧдны уджйӧз да (либӧ) сьӧмкуд кӧсйысьӧмъяс серти уджйӧзсӧ РФ СК-ӧн урчитӧм значениеясысь унджык вылӧ, сьӧмкуд политика нуӧдігӧн сьӧмкудъясын баланс торксьыны лоны верман рискъяс дырйи Коми Республикаын меставывса асвеськӧдлан органъяслысь кывкутӧмсӧ вынсьӧдӧм;
25) воӧдчӧны уджйӧзын зумыдлун петкӧдласъяслӧн значениеясӧдз, кутшӧмъяс лӧсялӧны сьӧмкуд кредитъяс реструктуризируйтӧм йылысь артмӧдчӧмъяслӧн условиеяслы, кутшӧмъясӧс 2017 воын Коми Республикалы сетӧма федеральнӧй сьӧмкудйысь, могмӧдӧны Коми Республикаса канму уджйӧз ыдждалысь да сылӧн тэчаслысь Коми Республикаса сьӧм овмӧсын позянлунъяслы лӧсялӧмсӧ:
Коми Республикаса уджйӧз портфельлысь тэчассӧ вежӧм серти удж нуӧдӧмӧн, кутшӧмӧс веськӧдӧма Коми Республикаса канму уджйӧз бырӧдӧм да сійӧс могмӧдӧм серти ӧтувъя мынтӧмъяс ӧткодя юклӧм вылӧ, медым эз ло Коми Республикаса республиканскӧй сьӧмкуд вылӧ «вывті ыджыд» нагрузка;
канму гарантияяс сеттӧмӧн;
финансӧвӧй рынокын Коми Республикаса республиканскӧй сьӧмкудлы лӧсялана кадколаст да дон серти условиеяс вылын босьтны позяна ресурсъяс бӧрйӧмӧн.
Колӧ, медым 2021 – 2023 вояс вылӧ Коми Республикаса сьӧмкуд да вот политикаын колис безопаснӧй пределын уджйӧз нагрузкасӧ кутӧмӧн балансируйтӧм сьӧмкудйӧдз воӧдчӧм вылӧ вот чӧжӧс база зумыда содтігӧн да рӧскод кутігӧн видзны Коми Республикаса сьӧмкуд системалысь зумыдлунсӧ сы могысь, медым дугдывтӧг пӧртны олӧмӧ национальнӧй проектъяс збыльмӧдӧм серти Коми Республикалысь кӧсйысьӧмъяссӧ.

